
ABSTRAK 

Kajian awal yang telah dijalankan mendapati pelajar Kejuruteraan 

A warn KUiTTHO menghadapi masalah kognitif dalam pembelajaran mata 

pelajaran Rekabentuk Struktur khasnya dalam pemahaman konsep dan 

prosedur reka bentuk. Langkah pengiraan yang terlalu banyak selalunya 

mengelirukan pelajar sehinggakan mereka hilang minat dan tumpuan. Bagi 

membantu mereka, satu program telah disediakan dengan menggunakan 

perisian Microsoft Excel bagi tujuan menganalisis dan mereka bentuk rasuk 

keluli bagi meningkatkan tahap kemahiran kognitif terhadap matapelajaran 

tersebut. Program Rekabentuk Rasuk Keluli (PRRK) ini disediakan 

berdasarkan kaedah reka bentuk yang diamalkan oleh British Standard 

Institution, Structural Use of Steel Work In Building. Seramai dua puluh satu 

orang pelajar semester akhir Diploma Kejuruteraan A warn yang mengambil 

mata pelajaran Rekabentuk Struktur telah diminta menilai program ini. 

Penilaian telah dijalankan terhadap isi, sifat mesra pengguna dan 

kebolehlaksanaan program menggunakan kaedah skor min. Selain itu 

perkaitan antara pengalaman pelajar menggunakan komputer sebagai sumber 

pembelajaran dengan penilaian PRRK juga telah dilihat. Keputusan skor min 

menunjukkan isi PRKK adalah baik, bersifat mesra pengguna dan mempunyai 

sifat kebolehlaksanaan. Ujian korelasi Spearman pula menunjukkan bahawa 

tidak terdapat sebarang perkaitan yang signifikan di antara pengalaman pelajar 

menggunakan komputer sebagai sumber pembelajaran dengan penilaian 

PRRK 

ABSTRACT 

Early finding shows that Civil Engineering students of KUiTTHO face 

difficulties when it comes to cogniti ve perceptions of concepts and procedures 

of Steel Structural Design subject. Due to the complex and long derived 

calculations, students are easily confused and tend to loose interest and 

concentration in this subject. In order to help such ones, a programme called 

PRRK was built using Microsoft Excel software for the design of steel beam. 

PRRK is prepared based on the design procedures adopted by British Standard 

Institutions BS 5950, Structural Use of Steelwork in Building. A group of 

twenty one final semester Diploma students from Civil Engineering 

Department of KUiTTHO taking up Structure Design were asked to evaluate 

the programme. Evaluation was done on the content, user friendliness and 

feasibility of the programme using mean score method. The researcher also 

tried to see if there existed any relationship between the experiences of 

computer usage in studies by students with their evaluation of the PRRK. 

Mean score results reveals that the programme content is good, user friendly 

and feasible. Spearman Correlations test revealed that there is no significant 

relationship between the experiences of computer usage in studies by students 

with their evaluation of the PRRK. 

BAB III 

PENGENALAN 

1.1 Pendahuluan 

Pada masa sekarang penggunaan komputer di dalam semua bidang adalah 

amat meluas dan sejajar dengan perkembangan teknologi, penggunaan komputer 

juga digunakan di dalam proses mereka bentuk sesebuah bangunan. Komputer juga 

dijadikan elemen penting dalam proses pengajaran dan pembelajaran mata pelajaran 

Rekabentuk Struktur dalam bidang Kejuruteraan Awam. 

Hasil daripada kajian-kajian lepas yang telah dijalankan mendapati 

kebanyakan pelajar dari jurusan Kejuruteraan Awam menghadapi masalah kognitif 

yang nyata dalam memahami konsep Rekabentuk Struktur kerana pemahaman dan 

penguasaan konsep mereka masih lemah di peringkat awal lagi (Kamarudin Yunus 

el. at, 1998). 

Apa yang berlaku ialah pelajar hanya memperlihatkan apa yang dipelajari 

sebagai sesuatu yang kompleks, banyak dan seterusnya tidak mampu membahagikan 

isi pelajaran kepada pelbagai peringkat yang lebih ringkas atau yang lebih mudah 

difahami. Dalam kes sebegini, pembinaan program reka bentuk yang mudah 

dicadangkan untuk menjana konsep asas reka bentuk dan pada masa yang sama dapat 

mengatasi masalah kognitif pelajar. 

Perubahan pedagogi dalam pengajaran atau pembelajaran mata pelajaran ini 

sangat diperlukan untuk melengkapkan diri pelajar ke alam pekerjaan kelak. Keadaan 

sebegini akan membolehkan pemahaman pelajar menjadi bertambah baik. Pelajar 

akan dapat berflkir dan seterusnya menerokai sesuatu bidang dengan cara yang lebih 

mudah. 

1.2 Latar Belakang Masalah 

Rekabentuk Struktur merupakan saiah satu mata pelajaran yang ditawarkan di 

pusat pengajian tinggi dan politeknik di dalam bidang kejuruteraan a warn. Sebelum 

ini, Kementerian Pendidikan Malaysia juga telah memperkenalkan mata pelajaran 

Pengajian Kejuruteraan untuk sekolah menengah dan Pengajian Kejuruteraan A warn 

untuk sekolah teknik. Pada peringkat sekolah, guru-guru hanya mengajar sehingga 

bahagian analisis struktur. Pelajar juga diperkenalkan dengan bahagian-bahagian 

penting struktur. Pada peringkat pengajian tinggi pelajar akan diajar untuk 

menganalisis dan mereka bentuk struktur. 

Analisis dan reka bentuk struktur merupakan satu kerja yang merumitkan 

serta memakan masa yang lama untuk menyiapkannya (Kamarudin Yunus et. a!, 

1998). Sebelum memulakan keija reka bentuk, pereka bentuk mestilah membuat 

kerja menganalisis terlebih dahulu. Ini melibatkan kemahiran berfikir untuk 

pengagihan beban yang bertindak ke atas struktur tersebut. Pelajar dan pereka sering 

menghadapi masalah untuk menganalisis. Di sini tenaga pengajar mestilah melatih 

para pelajar dengan hati-hati supaya pelajar dapat memahami agihan beban. 

Akibat daripada masalah tersebut, guru atau pensyarah perlu menyediakan 

banyak contoh untuk memudahkan pelajar memahaminya. Ini melibatkan 

penggunaan masa dan tenaga. Bagi pelajar di pusat pengajian tinggi pula, 

penggunaan kod Piawaian British juga memerlukan kemahiran. Ini kerana pelajar 

perlu melihat setiap bahagian yang perlu bagi membuat pengiraan untuk reka bentuk 

(Kamarudin Yunus et. al, 1998). 

Apabila kita melihat kepada skop reka bentuk struktur, kita juga perlu melihat 

kepada masalah yang dihadapi oleh mereka yang terlibat secara langsung dengan 

keija mereka bentuk. Mereka yang terlibat adalah para pekerja di syarikat-syarikat 

jurutera perunding dalam bidang Kejuruteraan Awam. Bagi mereka, masa adalah 

penting di mana keija mereka bentuk perlu disiapkan dalam masa yang singkat. 

Apabila sesuatu keija dilakukan dengan secara manual, kemungkinan kesilapan akan 

berlaku. Ini akan melibatkan keselamatan dan juga kos. 

Walaupun terdapat beberapa perisian reka bentuk di pasaran seperti yang 

sudah dinyatakan sebelum ini tetapi timbulnya masalah di mana, harga pensian 

tersebut terlalu mahal. Contohnya menurut sebuah katalog dagangan, perisian Micro 

Stran yang berharga RM 13,850.00. Ini hanya meliputi reka bentuk keluli 

berdasarkan kod BS 5950 dan plotter support. Perisian ini juga hanya beroperasi 

dalam operasi sistem Windows. (Redang Technologies Sdn. Bhd. tidak diterbitkan). 

Jika dilihat pada hari ini, semua perisian reka bentuk untuk membuat analisis 

untuk reka bentuk keluli dikeiuarkan dalam versi Bahasa Inggeris. Oleh yang 

demikian para pengguna yang ingin menggunakan program tersebut mestilah 

mempunyai kemahiran dalam Bahasa Inggeris. Bagi mereka yang kurang mahir pula, 

adalah sukar untuk mereka menggunakan program ini kerana setiap analisis data 

yang ingin dibuat mempunyai arahan-arahan yang perlu diikuti dan difahami dengan 

teliti. Daripada permasalahan ini satu program dalam versi Bahasa Malaysia telah 

dibuat bagi memudahkan para pengguna yang kurang mahir menggunakan Bahasa 

Inggeris. 

PTTA
PERPUS

TAKAAN
 TUNKU

 TUN A
MINAH



4 

Ekoran kepada masalah ini, pengkaji akan membina sebuah program 

yang dibina khas untuk tajuk Rekabentuk Rasuk Keluli menggunakan perisian 

Microsoft Excel. Program ini dibina dengan harapan dapat membantu meningkatkan 

kemahiran kognitif pelajar serta memantapkan lagi pengetahuan sedia ada mereka 

ketika membuat ulangkaji dan sebagainya. Penggunaan program ini juga bukan 

sahaja dapat mempercepatkan kerja, malah juga memudahkan pemahaman pelajar 

terhadap proses keija reka bentuk itu sendiri. 

1.3 Penyataan Masalah 

Sejauh manakah pembinaan Program Rekabentuk Rasuk Keluli (PRRK) yang 

dihasilkan ini dapat meningkatkan kemahiran kognitif dalam pembelajaran 

Rekabentuk Struktur di kalangan pelajar Diploma Kejuruteraan Awam KUiTTHO 9 

1.4 Persoalan Kajian 

Soalan-soalan kajian bagi kajian ini adalah seperti berikut-

1. Sejauh manakah isi PRRK yang dihasilkan dapat membantu meningkatkan 

kemahiran kognitif dalam pembelajaran Rekabentuk Struktur di kalangan 

pelajar Diploma Kejuruteraan Awam KUiTTHO ? 

2. Sejauh manakah PRRK yang dihasilkan bersifat mesra pengguna dalam 

membantu meningkatkan kemahiran kognitif dalam pembelajaran 

Rekabentuk Struktur di kalangan pelajar Diploma Kejuruteraan Awam 

KUiTTHO ? 

3. Sejauh manakah PRRK yang dihasilkan bersifat kebolehlaksanaan dalam 

membantu meningkatkan kemahiran kognitif dalam pembelajaran 

Rekabentuk Struktur di kalangan pelajar Diploma Kejuruteraan Awam 

KUiTTHO ? 

Sejauh manakah pengalaman penggunaan komputer sebagai sumber 

pembelajaran (bilangan tahun) di kalangan pelajar Diploma Kejuruteraan 

Awam KUiTTHO mempunyai perkaitan signifikan dengan penilaian isi 

PRRK? 

Sejauh manakah pengalaman penggunaan komputer sebagai sumber 

pembelajaran (bilangan tahun) di kalangan pelajar Diploma Kejuruteraan 

Awam KUiTTHO mempunyai perkaitan signifikan dengan penilaian sifat 

mesra pengguna PRKK? 

Sejauh manakah pengalaman penggunaan komputer sebagai sumber 

pembelajaran (bilangan tahun) di kalangan pelajar Diploma Kejuruteraan 

Awam KUiTTHO mempunyai perkaitan signifikan dengan penilaian sifat 

kebolehlaksanaan PRRK? 

Hipotesis 

Hipotesis kajian yang terhasil daripada persoalan kajian adalah . 

Hipotesis Nul (Ho) Pertama : 

Pengalaman penggunaan komputer sebagai sumber pembelajaran (bilangan 

tahun) di kalangan pelajar Diploma Kejuruteraan Awam KUiTTHO tidak 

mempunyai perkaitan signifikan dengan penilaian isi PRRK. 

Hipotesis Nul (Ho) Kedua : 
Pengalaman penggunaan komputer sebagai sumber pembelajaran (bilangan 

tahun) di kalangan pelajar Diploma Kejuruteraan Awam KUiTTHO tidak 

mempunyai perkaitan signifikan dengan penilaian sifat mesra pengguna 

PRKK. 

Hipotesis Nul (Ho) Ketiga : 
Pengalaman penggunaan komputer sebagai sumber pembelajaran (bilangan 

tahun) di kalangan pelajar Diploma Kejuruteraan Awam KUiTTHO tidak 

mempunyai perkaitan signifikan dengan penilaian sifat kebolehlaksanaan 

PRRK. 

1.6 Objektif Kajian 

Objektif utama kajian ini adalah untuk menilai sama ada program reka bentuk 

yang dibina dapat berfungsi sebagai alat kognitif dalam membantu proses 

pembelajaran untuk topik reka bentuk rasuk keluli di kalangan pelajar Diploma 

Kejuruteraan Awam KUiTTHO. Di samping itu, kajian im juga mempunyai 

objektif-objektif khusus seperti berikut:-

1. Menghasilkan PRRK yang mempunyai isi, bersifat mesra pengguna serta 

bersifat kebolehlaksanaan yang baik supaya dapat berfungsi 

sebagai alat kognitif untuk topik reka bentuk rasuk keluli di kalangan pelajar 

Diploma Kejuruteraan Awam KUiTTHO. 

2. Menilai isi PRRK yang supaya dapat berfungsi sebagai alat kognitif untuk 

topik reka bentuk rasuk keluli di kalangan pelajar Diploma Kejuruteraan 

Awam KUiTTHO. 

3. Menilai sifat mesra pengguna PRRK supaya dapat berfungsi sebagai alat 

kognitif topik reka bentuk rasuk keluli di kalangan pelajar Diploma 

Kejuruteraan Awam KUiTTHO. 

4. Menilai sifat kebolehlaksanaan PRRK yang supaya dapat berfungsi sebagai 

alat kognitif untuk topik reka bentuk rasuk keluli di kalangan pelajar-pelajar 

Diploma Kejuruteraan Awam KUiTTHO. 

5. Melihat sama ada pengalaman penggunaan komputer sebagai sumber 

pembelajaran di kalangan pelajar Diploma Kejuruteraan Awam KUiTTHO 

mempunyai perkaitan signifikan dengan penilaian isi, sifat mesra pengguna 

dan sifat kebolehlaksanaan PRRK. 

1.7 Kerangka Teori 

Pelajar-
Pelajar 

Kejuruteraan 
Awam 

Sebagai 
Alat Untuk 

Meningkatkan 
Kemahiran 

Kognitif 

Petunjuk : 
C - Content 
UF - User Frendliness 
F - Feasibility 

Rajah 1.1 : Kerangka Teori Berdasarkan Reflective Heorisitics oleh Biggs 

Rajah 1.1 merupakan struktur kerangka teori yang didirikan berdasarkan suatu 

proses pembelajaran yang dicadangkan oleh Biggs (Thomas, 1998). Ia dikenali 

sebagai"reflective heuristicsMelalui proses ini, penghasilan sesuatu produk atau 

perkara dirancangkan dengan mengenai pasti masalah yang dihadapi, aplikasi yang 

perlu dan akhimya menilai hasil rancangan tersebut. 

Bagi kajian ini, rancangan tersebut adalah membangunkan Program 

Rekabentuk Rasuk Keluli (PRRK) menggunakan perisian Microsoft Excel. Program 

tersebut akan dinilai oleh pelajar-pelajar yang mengambil mata pelajaran Rekabentuk 

Struktur. Penilaian pula akan dibuat terhadap isi, sifat mesra pengguna dan 

kebolehlaksanaannya dalam meningkatkan kemahiran kognitif pelajar di kalangan 

pelajar Diploma Kejuruteraan Awam. 

1.8 Kepentingan Kajian 

1.8.1 Semoga program ini dapat digunakan sebagai alat kognitif dalam 

pembelajaran konsep reka bentuk serta dijadikan panduan dan rujukan untuk 

membangunkan perisian tempatan dalam topik reka bentuk rasuk secara 

keseluruhannya. 

1.8.2 Memberi kemudahan kepada pelajar yang menuntut dalam bidang 

Kejuruteraan Awam untuk membuat ulangkaji agar dapat memahami topik 

reka bentuk rasuk keluli dengan lebih jelas. 

1.8.3 Membolehkan pengguna menggunakannya dengan mudah dan cepat dalam 

setiap analisis yang dibuat. 

1.9 Skop Kajian 

Kajian ini mengemukakan pembinaan program reka bentuk rasuk keluli 

menggunakan kod amalan BS5950 bagi menganalisis pembebanan piawai. Struktur 

yang dibincangkan di dalam program ini hanyalah terdiri daripada; 

a) Rasuk Utama 

b) Rasuk Sekunder 

Pemilihan elemen dibuat berdasarkan silibus yang biasa digunakan di sekolah 

menengah teknik sehingga ke peringkat ijazah. Kesemua reka bentuk yang dibuat di 

dalam program yang telah dibina meliputi semakan untuk keadaan had 

kebolehkhidmatan. 

Dalam kajian ini, program yang dihasilkan adalah lebih kepada pendekatan 

pembelajaran secara individu serta berfungsi sebagai alat kognitif dalam tajuk 

rekabentuk rasuk keluli. Adalah diharapkan kekurangan yang terdapat dalam 

program ini akan dapat dimumikan lagi oleh pengkaji-pengkaji di masa hadapan. 

1.10 Definisi Konseptual dan Pengoperasian 

1.10.1 Kognitif 

Oxford Fajar Advanced Learner's English Malay Dictionary (1989) 

mendefinisikan kognitif sebagai satu proses atau perbuatan memperolehi 

pengetahuan secara taakulan atau intuisi atau melalui deria. 

Bloom et. al (1956), dalam taksonomi domain kognititnya menyenaraikan 

lima tahap kognitif yang berlainan dalam pencapaian kemahiran kognitif iaitu 

pengetahuan, pemahaman, aplikasi, analisis dan sintesis. 

Sumber: http://chiron.valdosta.edu/whuitt/col/cogsvs//bloom.html 

1.10.2 Rasuk 

Menurut Shahrin Mohamed et al. (1994), rasuk adalah kayu atau bahan lain 

yang dipasang di antara tiang rum ah untuk menyangga gelegar tempat di mana lantai 

di pasang. Di dalam kajian ini, keluli digunakan sebagai rasuk. Dalam reka bentuk, 

rasuk ditakrifkan sebagai struktur yang menanggung beban dari lantai dan diagihkan 

kepada tiang. Dalam projek ini terdapat dua jenis rasuk yang akan digunakan. 

1.10.3 Rasuk Primer 

Primer bermaksud utama (Shahrin Mohamed et. al (1994), rasuk primer 

adalah rasuk utama, di mana ia dipasangkan di antara tiang. 

1.10.4 Rasuk Sekunder 

Sekunder bermaksud kedua (Shahrin Mohamed et. al (1994), rasuk sekunder 

adalah rasuk kedua, di mana ia menghubungkan di antara dua rasuk primer. 

1.10.5 Keluli 

Keluli adalah sejenis aloi yang terhasil daripada campuran logam besi dan 

karbon serta mempunyai kekuatan tegangan yang tinggi (Taylor, 1994). 

PTTA
PERPUS

TAKAAN
 TUNKU

 TUN A
MINAH



BAB III 

SOROTAN PENULIS 

2.1 Pendahuluan 

Dalam bab ini, sorotan kajian dilakukan ke atas keperluan penggunaan 

program reka bentuk rasuk keluli (PRRK) sebagai alat untuk meningkatkan 

kemahiran kognitif akan diterangkan dengan lebih lanjut. Kajian tentang 

permasalahan dengan mata pelajaran ini di kalangan pelajar Diploma Kejuruteraan 

Awam juga dimuatkan sebagai pendekatan kepada kepentingan kajian. 

2.2 Kajian-kajian Lepas di Kalangan Pelajar Awam KUiTTHO 

Menurut kajian yang dilakukan oleh Kamarudin Yunus el a! (1998) yang 

telah meninjau pencapaian pelajar Saijana Muda Sains Kejuruteraan Awam di 

KUiTTHO khususnya dalam mata pelajaran Rekabentuk Struktur. Penyelidik 

mendapati kebanyakan responden kurang mengeman penilaian yang lebih 

mengutamakan pembelajaran teori. 

PTTA
PERPUS

TAKAAN
 TUNKU

 TUN A
MINAH



12 

Menurut Kamarudin Yunus et al (1998) lagi, hampir 80% responden 

berpendapat silibus untuk matapelajaran ini agak terlalu banyak dan penilaian 

pepenksaan akhir kadang-kala hanya tertumpu pada sesuatu topik sahaja. Ramai 

responden berpendapat bahawa pencapaian mereka dalam mata pelajaran ini 

dipengaruhi oleh faktor-faktor seperti kurangnya pemahaman konsep rekabentuk, 

kecuaian dalam pengiraan dan masa yang terhad. Pencapaian akademik pelajar dalam 

mata pelajaran ini juga sedikit sebanyak mempengaruhi terhadap minat mereka. Oleh 

yang demikian, adalah diharapkan dengan adanya pembinaan program reka bentuk 

rasuk yang direka khas dari segi penyusunan langkah-langkah pengiraan yang teratur 

dan senang difahami, akan dapat membantu sedikit-sebanyak dalam memotivasikan 

pelajar agar meminati mata pelajaran ini. 

Kajian yang dilakukan oleh Shuzura Binti Yusof (2000) pula, telah 

memperlihatkan reaksi pelajar tentang penerimaan terhadap penggunaan perisian 

dalam pembelajaran perakaunan di kalangan pelajar semester akhir, Diploma 

Perakaunan di Politeknik Kota Bahru. 

Jika dilihat secara khusus, didapati kebanyakan pelajar politeknik ini lebih 

berminat dengan nota edaran. Ini mungkin disebabkan kekurangan kemudahan 

seperti komputer untuk pembelajaran pelajar-pelajar sehingga dirasakan tidak begitu 

kos efektif dalam penyesuaiannya untuk digunakan sebagai alat bantu mengajar oleh 

pensyarah di politeknik. 

Oleh itu, penghasilan program ini akan lebih bertindak sebagai alat kognitif 

untuk memudahkan pemahaman pelajar. Memandangkan kebanyakan pelajar 

sekarang memiliki kemahiran asas tentang komputer, maka program yang akan 

dihasilkan dapat digunakan secara persendirian untuk tujuan ulangkaji. 

Kajian oleh Juhana Simarani (2001) terhadap tahap kemahiran pelajar 

Kejuruteraan Awam KUiTTHO menggunakan komputer sebagai sumber 

pembelajaran mendapati mereka mempunyai tahap kemahiran penggunaan komputer 

yang baik. Lebih 60% responden berkeyakinan tinggi dari aspek kemahiran teknikal 

dan penguasaan dalam menyelesaikan masalah pembelajaran. 74.8% pelajar 

menyatakan penggunaan komputer berjaya meningkatkan prestasi pembelajaran dan 

menjimatkan masa. Maklum balas yang diperolehi dari kajian yang dijalankan oleh 

beliau mendapati rata-rata responden memiliki pengalaman mengendalikan komputer 

tidak kurang dari 3 tahun. Secara umumnya, pembinaan satu program mudah 

menggunakan Microsoft Excel tidak akan menjadi masalah sebaliknya akan 

membantu pelajar mempelajari mata pelajaran Rekabentuk Struktur dengan lebih 

mudah. 

Setiawan (2000) yang telah menjalankan kajian ke atas pelajar-pelajar 

semester 3 Saijana Muda Kejuruteraan Awam di KUiTTHO mendapati terdapat 

hubungan yang sederhana teguh di antara konsep kendiri dan pencapaian akademik. 

Kajian juga mendapati terdapat hubungan yang signifikan antara faktor konsep 

kendiri dan pencapaian akademik. Ini kerana hasil kajian mendapati bahawa 

penilaian yang tinggi terhadap diri merupakan salah satu sokongan kepada seseorang 

pelajar dan menunjukkan potensi pencapaian akademik yang tinggi. 

Salah satu daripada konsep kendiri yang dikaji oleh Setiawan (2000) ialah 

aspek kepuasan kendiri. Kepuasan kendiri boleh difahamkan sebagai cermin tahap 

penerimaan terhadap dirinya atau setakat mana individu berpuas hati tentang 

dirinya. Kepuasan kendiri ini juga mungkin sekali dapat ditmgkatkan secara tidak 

langsung dengan bertambahnya pemahaman mereka terhadap salah satu mata 

pelajaran yang sukar. Dalam hal ini, pembelajaran secara individu menggunakan 

program dalam mempelajari tajuk reka bentuk rasuk keluli yang akan dibina akan 

membantu pelajar-pelajar meningkatkan kepuasan kendiri melalui pencapaian 

akademik yang cemerlang. 

2.3 Penggunaan Komputer Di Dalam Reka Bentuk 

Pada masa sekarang penggunaan komputer dalam semua bidang adalah amat 

meluas dan sejajar dengan perkembangan teknologi penggunaan komputer di dalam 

proses mereka bentuk sesebuah bangunan. Ini dapat membantu pembinaan sesebuah 

bangunan dapat beijalan lancar. 

Menurut Brandon dan Moore (1984), penggunaan komputer di dalam reka 

bentuk akan memberikan beberapa kesan yang baik kepada pereka bentuk di 

antaranya adalah seperti; 

a) dengan bantuan komputer sesuatu proses analisis dan reka bentuk dapat 

dijalankan dengan cepat. 

b) kesemua pengiraan yang dibuat akan memberi bacaan yang tepat. 

c) beban keija dapat dikurangkan di mana ia melibatkan kewangan 

2.4 Penggunaan Komputer Sebagai Alat Kognitif 

Menurut Tang Howe Eng et. al (2000) dalam jumalnya, beliau memetik idea 

Jonassen dan Reeves, 1996 apabila merujuk alat kognitif sebagai alat teknologi yang 

meningkatkan kuasa kognitif seseorang semasa pemikiran, penyelesaian masalah 

dan pembelajaran. Pada masa ini, komputer dianggap sebagai alat kognitif yang 

berkesan dalam membantu pelajar memperkembangkan keupayaan minda (Wan 

Saiihin dan Mohd. Yusof, (1996) dalam Tang Howe Eng et. al (2000), meningkatkan 

kemahiran proses kognitif, tahap pembelajaran tinggi dan pemikiran secara kritis 

(.Jonassen dan Reeves, 1996 dalam Tang Howe Eng et. al (2000). 

Alat kognitif sebegini turut membantu dalam proses pembinaan pengetahuan 

pelajar (Jonassen, 1992 dalam Tang Howe Eng et. al (2000). Pelajar dapat membina 

pemikiran peringkat tinggi atau pengetahuan dengan mengarahkan komputer 

melaksanakan tugas, seperti membuat pengiraan, melalui penggunaan bahasa 

pengaturcaraan dan program komputer lain yang berperanan sebagai alat kognitif. 

la juga berdasarkan kepada epistemologi konstruktivisme (Jonassen, 1992 

dalam Tang Howe Eng el. al (2000). Konstruktivisme menekankan kepada 

pembentukan persekitaran pembelajaran yang membolehkan pelajar membina 

interpretasi realiti manakala pelajar menggunakan alat kognitif untuk membantu 

mereka membina pengetahuan atau interpretasi sendiri. 

Dalam konstruktivisme, komputer dinamakan sebagai alat kognitif kerana 

komputer berupaya menggalakkan pemprosesan dan perkembangan kognitif (Wan 

Salihin dan Mohd. Yusof, 1996 dalam Tang Howe Eng et. al (2000). Alat kognitif 

sebegini membantu pelajar mengembangkan proses pemikiran, menginterpretasi 

sesuatu maklumat baru, memanipulasikan maklumat baru dalam permikiran pelajar 

dan menyusun semula maklumat untuk menerangkan pengetahuan baru. 

Jonassen dan Reeves (1996) dalam Tang Howe Eng el. al (2000) 

menyenaraikan contoh alat kognitif yang merangkumi pangkalan data, hamparan, 

rangkaian semantik, sistem pintar, perisian pembinaan multimedia atau hipermedia, 

persidangan berbantukan komputer, persekitaran pembinaan pengetahuan secara 

kolaboratif, bahasa pengaturcaraan komputer dan microworlds. 

2.4.1 Perisian Tersedia 

Pada masa sekarang terdapat beberapa perisian yang tersedia bagi 

penggunaan terus untuk pereka bentuk-pereka bentuk. Perisian ini dapat dilakukan 

kerja secara terus tan pa seseorang pengguna membuat program terlebih dahulu. Di 

antara perisian-perisian yang boleh diperolehi di pasaran sekarang adalah seperti 

(.Pulkkinen dan Valtanen, 1998); 

a) Master Series satu perisian yang dikeluarkan oleh Civil and Structural 

Computer Services Ltd Co., Antrim, United Kingdom. Perisian interdiri 

daripada 3 bahagian iaitu, Masterkey 5950, Master Frame dan Master 

Port. 

b) Staad III adalah satu perisian yang dikeluarkan oleh Research 

Engineers, Surrey, United Kingdom. Perisian ini boleh menganalisis 

struktur 2 dimensi dan 3 dimensi. 

c) Micro Slran adalah satu perisian yang dikeluarkan oleh Engineering 

Systems, Kebbel House, Carpenders Park, Watfort United Kingdom. 

Perisian ini dapat menganalisis keluli dengan menggunakan kod amalan 

BS 5950 dan ianya dapat dihubungkan dengan perisian ACAD. 

2.5 Penulisan Aturcara 

Terdapat beberapa perisian yang digunakan di dalam bahasa pengaturcaraan 

seperti C++, BASIC, PASCAL, Turbo Pascal, Turbo BASIC dan FORTRAN. 

Kesemua bahasa pengaturcaraan ini memerlukan seseorang yang mahir bagi 

membuat program untuk proses rekabentuk. Sekiranya bahasa pengaturcaraan 

digunakan, setiap masalah di dalam reka bentuk mestilah dikenal pasti, ini kerana 

pengaturcara mestilah membuat carta alir bagi bantuan pengaturcaraan dan 

memudahkan arahan di dalam aturcara (Shahrin Mohamad, 1994). 

2.5.1 Kenapa Microsoft Excel? 

Microsoft Excel adalah salah satu perisian hamparan elektronik yang 

terkenal. Perisian ini terdapat di dalam pakej Microsoft Office yang dikeluarkan oleh 

Microsoft Corporation. Microsoft Excel juga boleh membuka fail yang dibuat 

dengan menggunakan program lain seperti Lotus J23, Quattro Pro dan dBase. Fail 

yang disimpan dalam format Microsoft Excel juga boleh dibuka oleh pengguna-

pengguna Machintosh. (Pulkkmen dan Valtanen, 1998). 

Penggunaannya yang mudah serta beberapa kebolehannya telah menarik 

minat untuk menggunakannya di dalam projek ini. Buat pertama kalinya Microsoft 

Excel diperkenalkan kepada umum dengan berasaskan sistem Operasi Windows 3.11 

pada tahun 1989 dengan versi 5.0. pada tahun 1995, Microsoft Corporation sekali 

lagi telah melancarkan Microsoft Office 95 di mana di dalam pakej ini terdapat 

Microsoft Excel 95 yang mempunyai beberapa kelebihan. (Gips, 1997). 

Pada tahun 1997, Microsoft Corporation telah melancarkan versi Microsoft 

Office 97 yang mana dalamnya terdapat beberapa perubahan yang ketara. Ini 

termasuklah kepada perubahan perisian Microsoft Excel. Dalam projek saijana muda 

ini, penggunaan Microsoft Excel 95 digunakan (Gips, 1997). 

2.6 Pembangunan Program Sebagai Alat Kognitif 

Terdapat tiga aspek penting yang diambil kira semasa membangunkan sebuah 

program reka bentuk pendidikan. pedagogi, reka bentuk pengajaran dan teknologi. 

PRRK yang dibina ini berasaskan perspektif konstruktivisme. Asas penting dalam 

pandangan pembelajaran ini ialah pelajar sentiasa menstruktur dan menstruktur 

semula model mentalnya, berlakunya ketidakseimbangan pada model mental untuk 

akomodasi dan pembelajaran yang aktif serta bermakna. Sila lihat Rajah 2.1. 

Suatu persekitaran pembelajaran yang mendorong pelajar membina ilmu 

pengetahuannya tentang reka bentuk dapat diwujudkan. Ini dibenarkan melalui suatu 

simulasi yang membolehkan pelajar menginput nilainya sendiri dan mengkaji hasil 

pada tindakannya. 

1. Pembelajaran konstniktif ialah proses yang aktif. 
2. Pembelajaran konstruktif ialah proses yang konstniktif. 

• Pemahaman konsep pelajar dibina melalui pengalaman bermakna 
pelajar. 

• Pembinaan pengetahuan pelajar memerlukan pemikiran peringkat 
tinggi. 

3. Pembelajaran konstniktif ialah satu interpretasi peribadi terhadap dunia atau 
pengalaman. 

• Pelajar membuat interpretasi sendiri ke atas pengalaman. 

• Menekankan realiti lebih terletak dalam fikiran pelajar. 

4. Pembelajaran konstniktif ialah pembelajaran secara kawalan sendiri. 

i I 
1. Sistematik 
2. Mempunvai hampir kesemua elemen reka bentuk pengajaran yang lengkap. 
3. Menerima input danpada langkah-langkah sebelumnya dan memben output 

kepada langkah berikutnya. Ini memberikan maklum balas sama ada 
objektif tercapai atau tidak. 

4. Komponen penilaian membolehkan model diperbaiki jika wujud kelemahan. 

I 
Pengajaran -Pembelajaran Individu Berbantukan Program Sebagai Alat Kognitif 

Rekabentuk Rasuk Primer 
dan Sekunder 

Analisis Semakan 

Cadangan 

Rajah 2.1:ModeI Reka bentuk Pembelajaran Konstruktivisme oleh Dick 

&Carey (1996) 

2.7 Penggunaan Komputer Dalam Pengajaran Individu 

Menurut Jamaludin Mohaiadin (1989), Pengajaran Individu (Individualized 

Education) merupakan satu sistem pelbagai bahan dan prosedur pengajaran dan 

pembelajaran yang fleksibel di mana murid diberikan tanggungjawab untuk 

merancang dan melaksanakan program pembelajarannya sendiri yang teratur 

berdasarkan perbezaan individu. Komputer sebagai salah satu daripada media 

pengajaran, dapat digunakan secara berkesan untuk memenuhi keperluan murid yang 

berbeza dan segi keupayaan, intelek, objektif dan gaya pembelajarannya. 

Segala kelebihan komputer dapat dieksploitasikan dengan sepenuhnya untuk 

meningkatkan mutu pengajaran dan pembelajaran yang sekarang ini sentiasa dicabar 

oleh berbagai kehendak manusia. 

Jika dibandingkan dengan cara tradisional, pengajaran sebenar biasanya 

terhad di persekitaran sekolah dan tumpuan guru kepada murid secara individu 

adalah sukar kerana bilangan murid yang begitu ramai. Masalah ini dapat 

dikurangkan dengan adanya Pengajaran Individu. 

Melalui penggunaan komputer, pengajaran dapat diteruskan walaupun di 

rumah atau di mana-mana sahaja. Format Pengajaran Individu adalah sesuai kerana 

ia dapat mengesan kebolehan dan keupayaan murid, justeru itu membekalkan bahan 

yang relevan bagi memenuhi keperluan murid yang berbeza. 

2.7.1 Pengajaran Individu 

Dunia pendidikan masa kini adalah terlalu mencabar dan senng dicabar 

dengan timbulnya berbagai keinginan dan tekanan dan segala pihak. Kebanyakan 

masalah kognitif yang dihadapi oleh pelajar boleh disebabkan oleh banyak faktor 

PTTA
PERPUS

TAKAAN
 TUNKU

 TUN A
MINAH



20 

Salah satu daripadanya ialah pendekatan pengajaran yang digunakan oleh guru 

atau pensyarah. Tumpuan secara individu mungkin menjadi satu perkara yang 

mustahil apatah lagi dengan pembebanan keija guru yang semakin bertambah 

dengan bilangan pelajar yang semakin bertambah. Pelajar-pelajar pula biasanya 

dijuruskan mengikut pencapaian peperiksaan dan ini bermakna pengajaran yang 

diberikan adalah berdasarkan kepada persamaan dalam kumpulan, bukan mengikut 

perbezaan keperluan dan kebolehan pelajar-pelajar sendiri secara individu. 

Persoalannya sekarang ialah adakah patut kita memberikan pengajaran yang 

sama untuk semua pelajar tanpa mengambil kira perbezaan dari segi kecerdasan, 

intelek, keperluan, keupayaan, cara belajar dan pengalaman mereka? 

H. D. Dell (1972, m.s 32) dalam Jamaludin Mohaiadin (1989), menegaskan 

bahawa: 

'Each student in a classroom is a unique person with his own needs, 

interests, and abilities. He should have the opportunity to work toward achieving 

objectives that are appropriate for him and be allowed to work at a pace that is 

challenging but that does not push him faster than he is able to work on an objective 

until he has reached it, or change to one that is more appropriate to his ability.' 

Seorang pendidik hams sedar bahawa pelajar tidak seharusnya bergantung 

sepenuhnya kepada guru semata-mata untuk mendapatkan pengetahuan. Pelajar juga 

harus diben peluang untuk memperolehinya dan berbagai sumber dengan mudah dan 

berkesan. Pengajaran Individu dengan menggunakan komputer boleh direka cipta 

untuk memudahkan hal tersebut secara efisien. 

Dengan bilangan murid yang ramai, guru yang mengajar dengan 

menggunakan cara tradisional tentu sekali tidak berupaya untuk memberikan 

tumpuan pengajaran kepada pelajar secara individu. Mereka perlu diberi peluang 

serta galakan untuk menerokai ilmu dan berbagai sumber Iain secara individu 

mengikut keperluan, minat dan keupayaan tanpa paksaan (Jamaludin Mohaiadin, 

1989). 

PTTA
PERPUS

TAKAAN
 TUNKU

 TUN A
MINAH



21 

Pengajaran secara berkesan tidak terhad hanya di bilik kuliah. Dalam hal ini 

ia dapat diteruskan oleh komputer secara berkesan walaupun pelajar itu berada di 

luar bilik daijah atau di mana-mana sahaja. Dalam sistem Pengajaran Individu, 

komputer merupakan salah satu daripada media yang dapat digunakan dan ia 

mempunyai banyak kelebihan jika dibandingkan dengan media-media yang lam 

(Jamaludin Mohaiadin, 1989). 

2.7.2 Kelebihan-kelebihan Komputer dalam Pengajaran Individu : 

1. boleh berinteraktif 

2. dapat menggunakan warna, grafik dan muzik dengan berkesan 

3. lebih pantas 

4. memberi respon / maklumat dengan segera 

5. mempunyai ingatan yang besar 

6. alat yang 'sabar' 

7. boleh diubahsuai untuk memenuhi keperluan individu dengan mudah 

8. dapat digunakan sepanjang masa 

9. menjimatkan masa 

10. dapat digunakan bersama-sama media lain (multi-media) 

2.7.3 Kebolehan Berinteraktif 

Satu kelebihan istimewa komputer yang tidak terdapat pada mana-mana 

bentuk media yang lain ialah keupayaannya untuk berinteraktif. Berinteraktif adalah 

elemen yang amat penting.Tanpanya proses pengajaran atau pembelajaran akan 

menjadi satu proses yang membosankan. Bloom telah membahagikan taksonomi 

pemelajaran kepada tiga, iaitu kognitif, afektif dan psikomotor 

Sumber: hnp://www2.auckland.ac.nz/CDd/HERDSA/HTML/TchLeam/Thomas 

PTTA
PERPUS

TAKAAN
 TUNKU

 TUN A
MINAH



22 

Pembahagian ini diperdebatkan sekarang oleh beberapa orang pakar 

termasuklah Romizowski, 1988 dalam Jamaludin Mohaiadin (1989) kerana di dalam 

pembelajaran, domain interaktif itu dipandang sama penting dengan tiga jenis yang 

telah disebutkan oleh Bloom. Kemahiran berinteraktif tidak dapat dimasukkan ke 

dalam mana-rnana bahagian kerana ia mempunyai elemen kognitif dan juga afektif. 

Kemahiran interaktif ini dapat dibekalkan dengan lebih berkesan oleh 

komputer. Oleh kerana itu komputer memainkan peranan yang penting di dalam 

Pengajaran Individu. Walau bagaimana pun, kita perlu berhati-hati tidak 

menggunakan komputer sehingga menyusahkan pembelajaran dan pengajaran. Ia 

harus digunakan sebagai satu altematif untuk membawa perubahan serta kepuasan 

kepada guru dan pelajar. Keupayaan komputer yang dapat memberi pengalaman 

melihat, mendengar, berinteraksi dan mencuba sendiri harus dieksploitasi dengan 

sepenuhnya kerana dengan sekali gus ia akan meninggalkan kesan pembelajaran 

(retention) yang lebih kekal seperti mana yang biasa diunggapkan, 'saya dengar saya 

lupa, saya lihat saya ingat, saya buat saya tahu.' 

2.8 Kelebihan Pengajaran Individu Melalui Komputer 

Whiting, 1985 dalam Nik Aziz Nik Pa (1989) berpendapat bahawa 

kebanyakan perisian pendidikan dibentuk untuk tujuan latih tubi dan latihan dengan 

bertunjangkan fahaman behaviurisme: 

" Walaupun tidak tepat untuk kita menyalahkan perisian yang helum 

dianalisis, kebanyakan perisian yang diiklankan sebagai "perisian 

pendidikan " nampaknya berkisar kepada objektif'latih tubi dan latihan " 

dengan berlandaskan prinsip pelaziman operan. Pengajaran yang 

bertunjangkan fahaman behaviurisme hanya mampu menghasilkan 

pembelajaran pada peringkat rendah. Pemikiran kreatif dan perkembangan 

kognitif diabaikan. " (Whiting, 1965, m.s. 34) 

Melalui perancangpn yang sistematik, komputer boleh memupuk 

pembelajaran yang berpusatkan murid, berorientasikan proses, berteraskan 

penyelesaian masalah, dan bertumpukan pembinaan skim pengetahuan yang 

bersepadu. Kerapkali guru hanya bertindak sebagai penyampai ilmu pengetahuan 

manakala pelajamya pula hanya bertindak sebagai penerima ilmu. Sepatutnya 

komputer digunakan untuk membantu pembinaan struktur kognitif yang bermakna 

dalam mana pelajar membuat penyelesaian, generalisasi, refleksi, abstraksi, 

konjektur, penerokaan, pemerhatian, pemudahan, deduksi dan mengmgati kembah 

(Nik Aziz Nik Pa, 1989). 

Menurut Jamaludin Mohaiadin (1989), beberapa perkara yang mampu 

dilaksanakan oleh komputer dalam Pengajaran Individu (Individualized Education) 

Di antaranya ialah: 

2.8.1 Kadar Kecepatan Belajar 

Pelajar biasanya mengalami tekanan apabila dipaksa belajar dalam jangka 

masa yang telah ditetapkan. Pengajaran individidu melalui komputer dapat 

membenarkannya belajar dengan cara yang lebih selesa mengikut kadar kecepatan 

murid itu sendiri. 

2.8.2 Kaedah Pembelajaran 

Pelajar boleh memilih kaedah pembelajarannya sendin berdasarkan minat, 

keupayaan dan kadar kecepatannya sendin dengan menggunakan mod yang sesuai 

misainya tutorial, latih tubi dan sebagainya. 

PTTA
PERPUS

TAKAAN
 TUNKU

 TUN A
MINAH



24 

2.83 Kandungan Pembelajaran 

Pelajar boleh memilih kandungan pelajarannya dengan sendin atau yang 

telah ditetapkan oleh guru. 

2.8.4 Objektif Pembelajaran 

Pelajar dapat menentukan objektifnya sendiri sama ada untuk pengkayaan 

atau pemulihan dan sebagainya. 

2.9 Masalah Dalam Mereka Bentuk dan Membangunkan Perisian Kursus 

Menurut Mazenah Youp et. al. (1989), terdapat pelbagai masalah yang perlu 

dihadapi dalam mereka bentuk dan membangunkan perisian kursus Di antaranya 

ialah: 

2.9.1 Kos 

Bagi membangunkan sesebuah sistem perisian kursus sebagai Pembelajaran 

Berbantukan Komputer (PBK), selalunya melibatkan kos yang tinggi. Ini adalah 

kerana penghasilan sebuah perisian yang baik akan mengambil masa yang lama serta 

kos tenaga mahir yang mahal. 

2.9.2 Tenaga Mahir 

Untuk menghasilkan sesebuah sistem yang bermutu tinggi bukanlah mudah. 

la memerlukan masa yang lama dari seorang tenaga mahir. Sebaik-baiknya, 

